TURISMO, MERKATARITZA DEPARTAMENTO DE TURISMO,
ETA KONTSUMO SAILA COMERCIO Y CONSUMO

Turismo eta Ostalaritza Zuzendaritza Direccién de Turismo y Hosteleria

EUSKADIKO TURISMO-GIDARIAREN JARDUERARI BURUZKO MARTXOAREN 5EKO
26/2024 DEKRETUAREKIN LOTUTAKO GALDERA OHIKOENAK

1. Noiz argitaratu zen turismo-gidariaren jarduera arautzen duen dekretua? Noiz jarriko da
indarrean?

Agindua Euskal Herriko Agintaritzaren Aldizkarian 2024ko martxoaren 20an argitaratu zen, eta
argitaratu eta 3 hilabetera jarriko da indarrean, hau da, 2024ko ekainaren 20an.

2. Nola definitzen du Euskal Autonomia Erkidegoko araudiak turismo-gidariaren jarduera?

Turismoari buruzko uztailaren 28ko 13/2016 Legearen 64.1 artikuluak honela definitzen du
turismo-gidariaren jarduera: «Euskal Autonomia Erkidegoko bi hizkuntza ofizialetan zein atzerriko
beste edozein hizkuntzatan Euskadiko kultura-intereseko ondasunen eta gainerako baliabide
turistikoen ondare historiko, natural edo gastronomikoari buruzko informazio- eta interpretazio-
zerbitzuak ohikotasunez eta modu ordainduan ematen dizkieten pertsonek egiten dute turismo-
gidariaren jarduera».

3. Dekretuak Euskadin turismo-gidariaren jardueran aritzeko betekizunen edo
gaikuntzaren bat eskatzen al du?

Euskadiko turismo-gidariaren jarduera prestazio librekoa da. Gaikuntza espezifikoa eskatuko da
soilik Euskadiko kultura-ondareko espazioen barruan gidari-jarduera garatzeko. Ondarea. Euskal
Ondare Kulturalaren Informazio Sistemaren hasiera orria (euskadi.eus)

4. Zer turismo-gida mota bereizten ditu dekretuak, eta zeri dagokio horietako bakoitza?

Turismo-gida iraunkor gaituak: Eusko Jaurlaritzako Turismo, Merkataritza eta Kontsumo Sailak

gaitu dituen turismo-gidariak, hala eskatzen dutelako eta dekretuak eskatzen dituen prestakuntza-
edo esperientzia-baldintzak betetzen dituztelako.

Beste autonomia-erkidego batzuetako aldi baterako gida gaitua: beste autonomia-erkidego

batzuetan gaitutako turismo-gidariak, baldin eta jarduera euskal kultura-ondarearen ondasunen
barruan aldi baterako egin nahi badute (gehienez, 30 egun jarraian edo 60 egun jarraian 12
hilabetean) eta aldez aurretik eta arduraz deklaratzen badute.

EBko aldi baterako gida gaitua: Europar Batasuneko beste herrialde batzuetan gaituta dauden

turismo-gidak, baldin eta jarduera euskal kultura-ondarearen ondasunen barruan aldi baterako
egin nahi badute (gehienez 30 egun jarraian edo 60 egun jarraian 12 hilabetean) eta aldez aurretik
eta arduraz deklaratzen badute.

Gaitu gabeko gidak: beren jarduera euskal kultura-ondareko ondasunen barruan ez garatzeagatik
nahitaezko gaikuntza lortu behar ez duten eta turismo-gidariaren jarduera beren borondatez
jakinarazten duten turismo-gidak.

5. Turismo-gidari gisa aritzen naiz Euskal Kultura Ondarearen Erregistroan inskribatutako
ondasun higiezinen BARNEALDEAN. Gaikuntza eskatu behar dut?

Bai, euskal kultura-ondareko ondasunen barruan lan egiten duten gidariek gaikuntza eskatu
beharko dute gune horietan egiten jarraitu ahal izateko.

6. Turismo-gidari gisa aritzen naiz, baina Euskal Kultura Ondarearen Erregistroan
inskribatutako ondasun higiezinetatik KANPO. Gaikuntza eskatu behar dut?

Ez da nahitaezkoa, baina borondatez jakinarazi ahal izango dute beren jarduera gune horietatik
kanpo egiten dutela.

7. "Freetour'"-a naiz eta kalean garatzen dut jarduera, euskal kultura-ondarearen
ondasunen barrura sartu gabe. Gaikuntza eskatu behar dut?

Ez da nahitaezkoa, baina borondatez jakinarazi ahal izango dute beren jarduera gune horietatik
kanpo egiten dutela.

8. Zein figurek jasoko dute gida egiaztatzen duen bereizgarria (txartela)?

Gaitutako gidari iraunkorrei bakarrik emango zaie bereizgarria, hau da, Dekretuak eskatzen dituen
prestakuntza- edo esperientzia-baldintzak betetzen dituztenei eta gaikuntza lortzen dutenei.

Turismo-gidariaren jarduera borondatez jakinarazi dutenek, edo jatorrizko herrialdean edo
autonomia-erkidegoan gaituta daudenek, baldin eta Euskadin turismo-gidarien jarduera aldi
batean egin dutela aldez aurretik eta erantzukizunez adierazten badute, EZ dute bereizgarririk
jasoko.

9. Nola eska dezaket gaikuntza?

Eskabidea bitarteko elektronikoen bidez aurkeztu behar da BETI. Horretarako, "Erantzukizunpeko
adierazpena/Gaikuntza-eskaera" botoi urdina sakatu behar da, esteka honetan:
https://www.euskadi.eus/erregistroa/euskadiko-turismo-enpresa-eta-establezimenduen-
erregistroa/web01-tramite/eu/

Tramitazio elektronikoa Aurrez aurreko tramitazioa

1. Ziurtatu identifikazio elektronikorako bitarteko bat duzula.
2. Prestatu dokumentazioa formatu digitalean (dokumentuak digitalizatzeko laguntza).

3. Sartu online inprimakian botoi honen bidez eta bete eskabidearen datuak.

* Bz duzu formularioa saio bakar batean bete, sinatu eta bidali behar. Nahi baduzu, Administrazioaren sistema

informatikoan gorde dezakezu, eta hurrengo ssi0etan prozesus jarraitu.

‘ Erantzukizunpeko adierazpena / Gaikuntza-eskaera

+ Dokumentazio espezifikoa: Pertsona juridiko pribatuak
+ Berariazko betekizunak: Pertsona juridiko pribatuak

+ Informazio gehiago

10. Eskaera egitean, zer da "erakunde eskatzaile-motan" markatu behar dudana?

“Besteak” markatu beharko da.

ERAKUNDE ESKATZAILEAREN DATUAK Ezkutatu A

Erakunde eskatzailearen mota *

O Enpresaburu individuala O Enpresaburu autonomoa ®) Bestelakoak
JARDUERAREN DATUAK Ezkutatu A

Jardueraren datuak

Jarduera-mota *
Q Erabilera turistikoko etxebizitza
O Erabilera turistikoko etxebizitza partikularretako logela
O Aterpetxea
O Hotela
O Kanpinak eta beste kanpanketa-turismo modalitate batzuk
O Landetxea
O Mekazaritza-turismoko establezimendua
O Apartamentu turistikoa
O Bidaia-agentzia
Q Bitartekari turistikoa
Q Erreserba-zentroak

Q Turismo aktiboa eta abentura-turismoa



11. Euskadiko Turismo Gida gisa gaitu nahi dut. Zer dokumentazio aurkeztu behar dut?

Inprimakiaren azken urratsean erantsi beharreko dokumentazioa adieraziko zaizu, baimen egokiak
eman ez dituzulako edo administrazio eskudunak lortu ezin dituelako.

12. Turismo-gidaria naiz gaur egun, baina EZ ditut betetzen 7. artikuluan aipatutako lanbide-
gaikuntzako baldintzak. Eska al dezaket gaikuntza?

Bai, 26/2024 Dekretuaren xedapen iragankorrak aukera ematen du turismo-gidariek gaikuntza
zuzena izan dezaten, baldin eta, dekretu hori indarrean sartzen denean, turismo-gidariaren
jardueran ari badira, 5.1 artikuluan ezarritako baldintzak betetzen badituzte, dagozkien
hizkuntza-gaitasunak egiaztatzen badituzte, eta jarduera hori ohiko moduan eta ordainduta egin
badute, gutxienez bi urtez lanaldi osoan, edo horren baliokidea den ordu-kopuruan, azken
hamar urteetan. 26/2024 Dekretua indarrean sartu eta 3 HILABETEKO epean aurkeztu beharko
dute eskabidea.

13. Nola justifika ditzaket turismo-gidaritzako jarduera egiten eman ditudan urteak?

Lan-bizitzaren bidez edo hori justifika dezakeen beste edozein dokumenturen bidez; azken kasu
horretan, teknikari eskudunek erabakiko dute egokia den ala ez.

14. Turismo-gidariaren gaikuntzak tasarik ba al dakar?

Ez da egongo tasarik gaikuntza lortzeko.

15. Gaikuntzarik gabeko turismo-gidaria naiz. Gasteizera bisitak egin ohi ditut eta,
batzuetan, Maria Inmaculada katedralean sartzen naiz. Arazorik izan al dezaket?

Gaikuntzarik izan gabe turismo-gidariaren jarduera euskal kultura-ondareko elementuen barruan
garatzea arau-hauste larria da, eta Euskadiko Turismoaren Legeak araututakoaren arabera, 10.001
eurotik 100.000 eurora bitarteko isunekin zigortuko da.

16. Beste autonomia-erkidego batean gaitutako turismo-gidaria naiz. Bisitak egiten ditut
Gasteizen, eta, batzuetan, Maria Inmaculada katedralean sartzen naiz. Ez dut aldez
aurretik eta arduraz adierazi jarduera hori Euskadin egin behar dudala. Arazorik izan al
dezaket?

Euskal kultura-ondareko elementuen barruan turismo-gidariaren jarduera beste autonomia-
erkidego batean lortutako gaikuntzarekin garatzea, aldez aurreko nahitaezko erantzukizunpeko
adierazpena egin gabe, arau-hauste larria da, eta 10.001 eurotik 100.000 eurora bitarteko isunekin
zehatuko da, Euskadiko Turismoaren Legean araututakoaren arabera.



17. Zer egin dezaket bereizgarri egiaztatzailea galtzen badut?

Beste bereizgarri bat ematea aurreikusten da, bereizgarria lapurtu, galdu edo hondatzen denean.
Hala dagokionean, izapidetze-prozedura berri bat jarriko da Euskadiko Turismo Enpresen eta
Jardueren Erregistroaren webgunean, eta lapurretaren edo galeraren salaketa eskatuko da, edo,
hala badagokio, hondatuta dagoela egiaztatzen duen dokumentu grafikoa.



